
Pou Piblikasyon Imedya: 28/08/2024 GOUVENE KATHY HOCHUL

GOUVENE HOCHUL ANONSE YON REKO NAN ZAFE TOURIS POU ETA NEW
YORK

306.3 milyon vizité istorik te eksplore Empire State an 2023 — yon reko nan istwa
Eta New York

Sekté touris la te jenere 88 milya dola nan depans dirék ak 137 milya dola nan
enpak ekonomik total, ki depase reko anvan an, an 2022

Anvan sezon vwayaj oton, rapo sou feyaj an oton | LOVE NY yo ap komanse 12
septanm

Gouvéné Kathy Hochul te anonse jodi a New York te resevwa yon chif rekd 306.3
milyon vizité nan ane 2023, pandan y ap fikse tou nouvo reko istorik nan depans dirék
vizite yo ak enpak ekonomik total ki asosye ak endistri touris eta a. Vizite ki te nan Eta
New York yo te kontribiye nan yon nivo rekd 88 milya dola nan depans dirék, epi yo te
sipote yon enpak ekonomik total istorik 137 milya dola atravé eta a. Gouvéne a te fé
anons la nan Gran Fwa Eta New York la, yon atraksyon touris sezonyé ki tré popilé ak
yon moté ekonomik. Done sa yo, ki te konpile nan yon seri rapd Tourism Economics te
prepare, reprezante gwo pwogre parapo ak chif rekd depi ane 2022 a, epi vréman
depase pi gwo chif yo te atenn anvan pandemi COVID-19 la.

"Eta New York se sinonim touris; li fé pati estrikti, istwa ak ekonomi eta nou an ki
vreman divesifye," Gouvéné Hochul te deklare. "Pandan n ap apwoche sezon feyaj ak
vwayaj an oton, n ap akeyi plis vizite pase tout tan, epi prezans yo ap sipote biznis ak
kominote nan chak kwen eta a."

Ane pase, enpak ekonomik touris total nan tout eta a te atenn yon nivo rekd 137 milya
dola, ki reprezante yon ogmantasyon 11 pousan parapo a 2022. Depans dirék vizité yo
te ogmante tou préske 12 pousan soti 78.6 milya dola an 2022 a 88 milya dola an 2023
— swa yon twazyém ane konsekitif kwasans a de chif. Eta New York te benefisye tou
yon ogmantasyon senk pousan nan vizit ki te gen 306.3 milyon vwayajé, parapo a 291.5
milyon dola an 2022. Anplis de sa, resét fiskal eta ak lokal sekté touris la te jenere, te
pémét fanmi mwayen Eta New York yo ekonomize 1,420 dola nan taks.

Rapd Tourism Economics yo detaye enpotans endistri a nan tout eta a ak nan nivo
rejyonal, epi li souliyen Eta New York rete non sélman yon destinasyon prensipal, men
tou demann vwayaj yo rete wo nan peryod apre pandemi an. Chak nan 11 rejyon
vakans eta a te eksperimante yon kwasans dirab, Finger Lakes, rejyon Greater Niagara,
Long Island ak Vil New York, tout te anrejistre yon ogmantasyon nan depans vizité yo ki
depase 10 pousan. Pandan ke depans vizité nasyonal yo domine ekonomi vwayaj New
York la, kwasans depans vizite Kanadyen ak etranje yo te depase pa vwayaje nasyonal

yo.

Prezidan, Direkté Egzekitif Jeneral ak Komisé Empire State Development lan,
Hope Knight, te deklare, "Envestisman estratejik Eta New York fé nan endistri touris
pandan manda Gouvéné Hochul la kontinye ap jenere benefis aloske n ap akeyi plis
vizité toujou atravé mond lan nan eta nou an. Dénye chif yo montre Eta New York ak
atraksyon inik li yo kontinye atire vizité atrave mond lan, sa ki kontribiye nan kwasans
ekonomik rejyonal ak nan tout eta a".

Vis Prezidan Empire State Development ak Direkté Egzekitif Touris la, Ross D.
Levi, te deklare, "Pandan kék ekspé te krent yon ogmantasyon espekilatif nan sekte
touris la apre COVID grasa vwayajé ki t ap satisfe demann yo ki te refoule an 2022,
sekté touris Eta New York pa t montre okenn siy pou | te dekouraje an 2023, epi li te
defye tout atant & li te atenn yon nivo rekd nan vizit, depans vizité yo, enpak ekonomik
ak jenerasyon taks. Siksé sa yo se yon omaj pou travay kolektif endistri touris la nan eta
a ki kontinye montre kreyativite, tenasite ak dinamik pou ankouraje vwayajé yo dekouvri
jan li fasil pou renmen New York."

Gouvéné Hochul te sipote ak priyorize endistri touris New York la — youn nan moté
ekonomik kle eta a. Nan kad lidéchip li, nouvo pwogram tankou inisyativ vwayaj | LOVE
NY Black te lanse pou ogmante vizit yo, ak pwogram istorik relans apre pandemi
"Tounen ak Touris, Tounen ak Djob" (Bring Back Tourism, Bring Back Jobs) la te sipote
biznis ak anplwaye nan endistri vwayaj yo, epi li te pémet yo reyalize nouvo evénman
nan eta a. Ane pase, yo te bay préske 15 milyon dola nan sibvansyon Market New York
a 59 pwojé ak evénman touris atrave inisyativ Konséy Rejyonal Devlopman Ekonomik
la (Regional Economic Development Council, REDC). Anplis de sa a, yo te bay plis
pase 14 milyon dola sibvansyon bay 30 dganizasyon maketing destinasyon lokal ak
rejyonal atrave Pwogram Sibvansyon Sou-Prim Patné Touris EDA (EDA Tourism
Partner Sub-Awards Grant Program). Gouvéné a te anonse tou amelyorasyon radikal
nan enfrastrikti touris la tankou pak ak ayewopo eta yo, ansanm ak efd maketing konplé
| LOVE NY la pou ankouraje vwayaj nan tout Eta New York.

Senaté Eta Jose M. Serrano te deklare, "Touris se yon moté ekonomik enpdtan pou
Eta New York, e nouvo done yo montre ke moun yo kontinye ap vin dekouvri of inik eta
a. Antanke Prezidan Komite Sena pou Afé Kiltirel, Touris, Pak ak Lwazi, mwen kontan
anpil pou kwasans kontinyel eta a nan endistri enpdtan sa a, epi mwen espere ke gen
plis vwayajé toujou k ap vin vizite New York pandan sezon oton sa a."



Manm Asanble Daniel O'Donnell, te deklare, "Kom Prezidan Komite pou Devlopman
Touris, Pak, Atizay, ak Espo, mwen kontan anpil pou m pataje ke New York te atenn
rekd nan touris an 2023. Reyalizasyon sa a reflete yon ogmantasyon nan touris atravé
tout Eta New York ki pa t kapab posib san efdo devwe tout moun nan endistri touris la epi
san politik efikas ki sipote sekté touris New York la. Malgre sezon ete a ap fini, gen anpil
bagay toujou pou n weé nan New York pandan sezon otdon ak sezon iveé nou yo.
Ansanm, n ap kontinye konsolide pozisyon New York kom yon pi gwo destinasyon
mondyal."

Anons jodi a fét anvan sezon vwayaj oton lan, youn nan moman ki pi popilé pou rezidan
ak vizite yo vwayaje atravé eta a. Eta New York gen youn nan sezon feyaj ki pi long ak

pi anime nan peyi a, li akeyi vizité atrave mond lan k ap eksplore atraksyon sezonyé yo

atrave rejyon inik ak divésifye eta a. Pou ede vwayajé yo planifye yon eskapad an oton,
| LOVE NY pral lanse rapo chak semén sou feyaj an otdn li yo nan dat jedi 12 septanm,
ak mizajou y ap pibliye chak mekredi pandan tout sezon an.

Yo konpile rapo feyaj an oton chak semén | LOVE NY yo |é yo sévi avek obsévasyon ki
fet sou plas nan men yon ekip ki gen plis pase 85 volonté atravé 11 rejyon vakans eta
a. Obsévaté yo swiv chanjman koulé nan zon yo ak detay koulé dominan féy yo,
pousantaj tranzisyon total, ak pwogresyon an parapo ak kondisyon maksimal yo pou
wikenn kap vini an. Yo konsidere kondisyon maksimal yo kdm pi bon aspé feyaj la nan
yon sezon detémine, epi ki rive jeneralman ant fen mwa septanm ak mitan mwa
novanm, tou depann de kote a.

Nan kad rapo a, kat entéraktif feyaj sou sit enténét | LOVE NY swiv chanjman chak
semen ak pwogresyon pandan tout sezon an. Kat la pwopoze pozisyon yo rekbmande
pou gade, egzanp feyaj maksimal nan zon ki deziyen yo, ak enfomasyon sou atraksyon
lokal ak rejyonal popilé. Yo envite vwayajé yo pataje pi bél foto feyaj Eta New York yo
sou rezo sosyal yo lé yo itilize hashtag #NYLovesFall pou yo gen yon chans pou yo
parét sou sit enténét | LOVE NY ak kont ofisyél rezo sosyal yo,

tankou Instagram, Facebook, X (li te rele Twitter anvan) ak Threads, ki atenn plis pase
de milyon abone.

Rapo ak kat entéraktif feyaj la disponib nan www.iloveny.com/foliage, oswa rele gratis
nan 800-CALL-NYS (800-225-5697) apati nenpot kote nan peyi Etazini, teritwa li yo ak
Kanada.

Pwogram sou feyaj an otdn lan se s€lman yon pati nan kanpay global | LOVE NY pou
ankouraje touris an oton, ki gen ladann yon piblisite televize ki gen pou fet. Vwayaje yo
ka eksplore tout atraksyon ak aktivite enteresan k ap tann yo nan eta a pandan oton sa
a - soti nan keyi pom ak joumou ak aktivite Halloween ki ante yo, randone, santye
bwason atizanal ak evénman espesyal nan Path Through History Weekend — nan
www.iloveny.com /fall.

Pou plis enfomasyon sou touris nan New York oswa pou planifye yon eskapad nan Eta
New York, vizite www.iloveny.com.

